Uned 12
Astudiaeth Fanwl 8

Argyfwng y Weriniaeth Americanaidd, tua 1848-1877

Cwestiwn 1

Ffynhonnell A

Y Pedwerydd Gwelliant ar Ddeg: Adran 1. Mae’r holl  bersonau a aned neu sydd wedi dod yn ddinasyddion yr Unol Daleithiau, ac felly’n dod o dan ei deddfwriaeth, yn ddinasyddion yr Unol Daleithiau a’r dalaith y maent yn preswylio ynddi. Ni fydd unrhyw dalaith yn llunio neu’n gorfodi unrhyw gyfraith a fydd yn cyfyngu ar freintiau neu freintryddid dinasyddion yr Unol Daleithiau; ni fydd unrhyw dalaith chwaith yn amddifadu unrhyw berson o fywyd, rhyddid neu eiddo, heb broses gyfreithiol briodol; nac yn amddifadu unrhyw berson o fewn ei hawdurdodaeth rhag gwarchodaeth gyfartal y cyfreithiau.
[Rhan o Bedwerydd Gwelliant ar Ddeg Cyfansoddiad yr Unol Daleithiau 

(9 Gorffennaf 1868)]

Ffynhonnell B

Daeth fy mam i’n casglu ar ddiwedd 1865, a mynnu bod ei phlant yn cael eu hildio iddi hi. Gwrthododd meistres wneud hyn, gan fygwth troi’r cŵn ar fy mam os na fyddai’n gadael y lle yn ddiymdroi. Aeth fy mam i ffwrdd gan aros gyda rhai o’r cymdogion hyd amser swper. Yna, cafodd hyd i fachgen i ddweud wrth Caroline i ddod lawr i’r ffens. Pan ddaeth hi, dywedodd fy mam wrthi hi am fynd i gasglu Henry a mi a dod â ni at y twll yn y ffens cyn gynted â phosibl. Cymrodd fy mam Henry yn ei breichiau, a chludodd fy chwaer fi ar ei chefn. Dringon ni ffensys a chroesi caeau, ac ar ôl sawl awr daethon ni at gaban bach roedd fy mam wedi’i feddiannu ar blanhigfa. Dim ond newydd gyrraedd y lle roedden ni, a chynnau tân bach, pan gyrhaeddodd dau fab y meistr a mynnu bod y plant yn cael eu dychwelyd. Gwrthododd fy mam ein rhoi iddo. Pan gynigiodd hi fynd gyda nhw i bencadlys yr Iancis er mwyn gweld a oedd hi’n wir fod yr holl negroaid wedi’u rhyddhau, gadawodd y dynion ifainc ac ni wnaethon nhw beri rhagor o drafferth i ni.
[Dihangodd mam Annie L. Burton yn ystod y Rhyfel Cartref. Dychwelodd ar ôl hynny er mwyn hawlio ei phlant oedd yn gaethweision. Cofnododd y digwyddiad yn ei llyfr Memories of Childhood’s Slavery Days (1909)]

Ffynhonnell C 

Rhwng un a dau o’r gloch y bore ym mis Mawrth 1871, aeth tua hanner cant o ddynion ar gefn ceffylau i dalu ymweliad ag un o’r athrawon hyn (Miss Allen o Illinois), oedd â’i hysgol yn Cotton Gin Port ym Monroe County. Roeddent wedi eu cuddwisgo. Roedd pob dyn yn gwisgo dillad llaes gwyn a gorchuddiwyd ei wyneb gan fwgwd llac gyda streipiau ysgarlad. Fe’i gorchmynnwyd i godi a gwisgo. Fe wnaeth hynny ar ei hunion a gadawodd y capten a’r lefftenant i mewn i’w hystafell. Roedd y ddau hyn, yn ychwanegol i’w cuddwisg, yn gwisgo cyrn hir ar eu pennau a math o fathodyn yn y ffrynt. Roedd gan y lefftenant wn yn ei law, ac eisteddodd ef a’r capten tra bod wyth neu ddeg dyn yn sefyll y tu mewn i’r drws, ac roedd y cyntedd yn llawn. Cafodd ei thrin yn “fonheddig ac yn dawel” ond cwynwyd am y dreth ysgol drom. Dywedwyd bod yn rhaid iddi orffen dysgu a mynd i ffwrdd ac fe’i rhybuddiwyd nad oeddent byth yn rhoi ailrybudd. Cymerodd y rhybudd o ddifrif a gadael y sir.
[Dyfyniadau anhysbys o’r dystiolaeth a gafwyd gan y Cyd-bwyllgor Dethol
 i Ymholi i Gyflwr Materion yn Nhaleithiau’r De (1872)]
Ffynhonnell CH

Mewn gwirionedd, grym milwrol yn cynrychioli diddordebau’r Blaid Ddemocrataidd, perchenogion planhigfa, a phawb a oedd yn dymuno adfer goruchafiaeth y dyn gwyn oedd y Klan. Pwrpas gwleidyddol oedd iddo, ond gwleidyddol yn yr ystyr ehangaf, oherwydd ceisiai effeithio ar y perthnasoedd grym, rhai cyhoeddus a phreifat fel ei gilydd, oedd mewn bodolaeth ledled cymdeithas y De. Roedd yn anelu at wyrdroi'r newidiadau cymhleth a ysgubodd drwy’r De yn ystod yr Ailymgorfforiad, a dinistrio peirianwaith y Blaid Weriniaethol, tanseilio’r Ailymgorfforiad, ailsefydlu rheolaeth dros y gweithlu llafur du ac adfer israddoldeb hiliol ym mhob agwedd ar fywyd y De.
[Eric Foner, hanesydd academaidd yn Reconstruction: America’s Unfinished Revolution, 1863-1877 (2002)]

Ffynhonnell D

[Cartŵn yn bygwth y bydd y Ku Klux Klan yn lynsio carped-bagwyr, Tuscaloosa, Alabama, Independent Monitor  (1868)]

(a)
Astudiwch Ffynhonnell A. Defnyddiwch y Ffynhonnell a’r hyn rydych chi’n ei wybod i egluro ystyr y geiriau “Gwelliant” yn Ffynhonnell A.
             (4)

(b)
Astudiwch Ffynonellau A a B. Defnyddiwch y wybodaeth yn Ffynonellau A a B a’r hyn rydych chi’n ei wybod i egluro pwysigrwydd y Pedwerydd Gwelliant ar Ddeg  i Gyfansoddiad yr Unol Daleithiau.                                 (8)
(c)
Astudiwch Ffynonellau  C a D. Pa mor ddibynadwy yw’r ffynonellau hyn i egluro tensiynau carfannol yn America?



           (16)
  (ch)
Astudiwch Ffynonellau C a CH. I ba raddau mae Ffynhonnell C yn cefnogi 
                 neu’n gwrthddweud y dehongliad o effaith y Ku Klux Klan a roddir yn 
                 Ffynhonnell CH?   






           (20)

(d)
Pa mor ddefnyddiol yw’r ffynonellau hyn i ddeall effeithiau’r Ailymgorfforiad ar bobl America?          

                                                           (32)
Daw’r holl luniau o Archifdy Cenedlaethol yr UDA ac erbyn hyn mi gredwn y tu hwnt i reolaeth hawlfraint. 

